
					এই পাতাটির মুদ্রণ সংশোধন করা প্রয়োজন। 
९¢8 f রবীন্দ্র-রচনাবলী
উঠে পড়ে এবং গোরুর গলায় ফাস লেগে যায়, আবার কোনো কারণে গোরু যদি পড়ে যায় তবে বোঝাই-স্কুদ্ধ গাড়ি তার ঘাড়ের উপর গিয়ে পড়ে— এরই প্রতিকার করবার জন্যে আমি উপায়-উদ্ভাবনে ব্যস্ত আছি, কৃতকার্য হব বলে আশা করি । আমরা মুখে গোজাতি সম্বন্ধে দয়া প্রকাশ করি, অথচ প্রত্যহ সেই গোরুর সহস্ৰ অনাবগুক কষ্ট নিতান্ত উদাসীনভাবে নিরীক্ষণ করে থাকি— আমার কাছে এইরূপ মিথ্যা ও শূন্ত ভাবুকত অপেক্ষ লজ্জাকর ব্যাপার জগতে আর কিছুই নেই। আমাদের সভা থেকে যদি এর কোনো প্রতিকার করতে পারি তবে আমাদের সভা ধন্য হবে । আমি রাত্রে গাড়োয়ান-পল্লীতে গিয়ে গোরুর অবস্থা সম্বন্ধে আলোচনা করেছি ; গোরুর প্রতি অনর্থক অত্যাচার যে স্বার্থ ও ধর্ম উভয়ের বিরোধী হিন্দু গাড়োয়ানদের তা বোঝানো নিতান্ত কঠিন বলে বোধ হয় না। এ সম্বন্ধে আমি গাড়োয়ানদের মধ্যে একটা পঞ্চায়েত করবার চেষ্টায় আছি । শ্ৰীমতী নির্মলা আকস্মিক অপঘাতের আশু চিকিৎসা এবং রোগিচর্য সম্বন্ধে রামরতন ডাক্তার-মহাশয়ের কাছ থেকে নিয়মিত উপদেশ লাভ করছেন— ভদ্রলোকদের মধ্যে সেই শিক্ষা ব্যাপ্ত করবার জন্যে তিনি দুই-একটি অন্তঃপুরে গিয়ে শিক্ষাদানে নিযুক্ত হয়েছেন। এইরূপে প্রত্যেক সভ্যের স্বতন্ত্র ও বিশেষ চেষ্টায় আমাদের এই ক্ষুদ্র কুমারসভা সাধারণের অজ্ঞাতসারে ক্রমশই বিচিত্র সফলতা লাভ করতে থাকবে এ বিষয়ে আমার কোনো সন্দেহ নেই।
শ্ৰীশ । ওহে বিপিন, আমার কাজ তো আমি আরম্ভও করি নি ।
বিপিন। আমারও ঠিক সেই অবস্থা ।
শ্ৰীশ । কিন্তু, করতে হবে।
বিপিন । আমাকেও করতে হবে ।
শ্ৰীশ। কিছুদিন অন্য সমস্ত আলোচনা ত্যাগ না করলে চলছে না।
বিপিন । আমিও তাই ভাবছি।
ঐশ। কিন্তু, অবলাকাস্তবাবুকে ধন্য বলতে হবে— উনি যে কখন আপনার কাজটি
করে যাচ্ছেন কিছু বোঝবার জো নেই।
বিপিন । তাই তো বড়ো আশ্চর্য । অথচ মনে হয় যেন ওঁর অন্যমনস্ক হবার বিশেষ
কারণ আছে ।
ঐশ। যাই, ওঁর সঙ্গে একবার আলোচনা করে আসি গে। [ শৈলর নিকট গমন পূর্ণ। রসিকবাৰু, আপনাকে কী বলে ধন্যবাদ জানাব। রসিক। কিছু বলবেন না, আমি এমনি বুঝে নেব। কিন্তু, সকলে আমার মতো নয়
পূৰ্ণবাৰু— আন্দাজে বুঝবে না, বলা-কওয়ার দরকার। -

		 এই পাতা শেষ সম্পাদিত হয়েছে ১৭:৪২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

